[image: image1.jpg]



Fundargerð stjórnar HSK  17. september 2014 kl. 18:00
Haldinn í Grunnskólanum á Laugarvatni.

Mætt eru Engilbert, Guðríður, Örn, Jóhannes, Guðmundur og Bergur, Gestur kemur seinna á fundinn. Forföll boða Anný og Fanney.

Formaður setur fund og bíður fundarmenn velkomna.

Dagskrá fundarins:
1. 
Fundargerðir stjórnar HSK teknar fyrir
1.1
Fundargerð stjórnarfundar  14. ágúst sl. Samþykkt.

2.
Fundargerðir til kynningar. Engar fundargerðir bárust fyrir fundinn.
3.
Aðalfundir, þing, afmæli og ráðstefnur  ofl.
3.1
Boð á námskeiðið Verndum þau, sem haldið var á Selfossi 9. september sl. Námskeiðið tókst vel.

3.2
Boð á fund framkvæmdastjóra sérsambanda og íþróttahéraða,  sem haldinn verður í Reykjavík 26. september nk. Engilbert hefur boðað komu sína á fundinn.

3.3
Boð á námskeið vegna útgáfu bókarinnar Litli kompás. Námskeið á Selfossi verður 8. október nk. Hefur verið sent á aðildarfélögin.

4.
Bréf til afgreiðslu og/eða kynningar
4.1
Tölvupóstur frá UMFÍ, dagsettur 12. september sl. Óskað er eftir að HSK tilnefni einstakling í ungmennaráð UMFÍ.

4.2.
Tillaga hefur komið fram um að tilnefna Karen Óskarsdóttur á Hellu í ungmennaráðið. Stjórn samþykkir að Karen taki sæti í ráðinu.

5.

Annað aðsent efni til kynningar

5.1

Úrslit héraðsmóta, sjá www.hsk.is.  

5.2

Áveitan og Hvatarblaðið. Lögð fram til kynningar.

5.3

Haustfjarnám ÍSÍ 2014. Lagt fram til kynningar.

5.4

Tilkynning um námskeið hjá Evrópu unga fólksins. Lagt fram til kynningar.

5.5
Tilkynning frá Fræðslu- og verkefnasjóði UMFÍ, sækja þarf um styrki fyrir 1. október. Hefur verið sent á félögin.

6.
Umsókn um aðild að HSK

6.1
Umsókn frá Íþróttafélaginu Mílunni (áður Sunnlenska íþróttafélagið). Félagið hefur breytt nafninu og lögunum hefur verið breytt í samræmi við óskir ÍSÍ. Stjórn samþykkir að veita þeim bráðabirgða aðild  og verður aðildin tekin fyrir á næsta héraðsþingi HSK.

6.2
Lyftingafélagið Hengill, sem stofnað var 17. júlí 2014, sækir um aðild að HSK. Með fylgja lög, skrá yfir stjórn og félagaskrá. Stjórn samþykkir að veita þeim bráðabirgða aðild og verður aðildin tekin fyrir á næsta héraðsþingi HSK.
7.
Gönguverkefni HSK

7.
Enn er hægt að taka þátt í verkefninu, en því lýkur 15. október nk. Verkefnið gengur samkvæmt áætlun og þess má geta að einn hefur skilað inn að hann  hafi gengið á öll fjöllin.
8.
Verkefnið Move week” 29. september – 5. október nk.

8.1
Þrjú sveitarfélög af sambandssvæðinu verða með í ár. Verkefnið er á góðu róli og þessi þrjú sveitarfélög eru Árborg, Hveragerðisbær og Sveitarfélagið Ölfus.

9.
Fræðslufundur um fjármál hreyfingarinnar

9.1
Framhald umræðu frá síðasta fundi. Samþykkt að hafa fræðslufund og hafa nokkra stutta fyrirlestra. Stefnt að því að hafa fundinn 29. október 2014

10.
Sambandsráðsfundur UMFÍ 11. október nk.

10.1
Guðríður og Örn ætla að mæta fyrir HSK.
11.
Önnur mál
11.1
Næsti stjórnarfundur. Verður haldinn 29. október fyrir fræðslufundinn um fjármál hreyfingarinnar.

11.2
Fundur með aðildarfélögum úr uppsveitum Árnessýslu. 

Að loknum stjórnarfundi um kl. 19.00 var haldinn fundur með aðildarfélögum í uppsveitum Árnessýslu þar sem sex voru mættir frá fimm félögum. Engilbert fór yfir helstu upplýsingar um rekstur sambandsins eins og nefndir og ráð, fjölda aðildarfélaga, félagsmanna og fjölda iðkenda í hverri grein. HSK hefur lagt áherslu á að mæta með fjölmennt lið á landsmót UMFÍ. Lagt upp úr góðri kynningu í héraðsfréttablöðum ásamt góðri heimasíðu. Fór yfir fjármál sambandsins og sagði að stefndi í metár í lottóinu. Einnig hvatti hann fólk til að sækja um í Verkefnasjóði HSK, UMFÍ og til ríkisins. 

Kristinn hjá Hestamannafélaginu Trausta sagði félagið hafa tekið nýjan keppnisvöll í notkun í sumar sem hlaut nafnið Þorkelsvöllur. Verkið var unnið að miklu leyti í sjálfboðavinnu og fjárhagsstaða félagsins væri góð. Þeir leggja mikla áherslu á unglingastarf. 

Margrét formaður UMF. Laugdæla fór yfir þær greinar sem boðið er uppá bæði í barna og fullorðinsstarfi. Mikill uppgangur er í blaki og var nýr strandblakvöllur tekinn í notkun í sumar. Fjárhagur félagsins er góður. Hún og Sigurbjörn Árni sögðu að stærsti vandi félagsins væri að ekki fæst að æfa eða keppa á íþróttavallasvæðinu á Laugarvatni nema gegn greiðslu til Íþróttakennaraháskólans.

Smári hjá UMF. Biskupstungna fór yfir þær greinar sem boðið er uppá og er crossfit nýjasta greinin. Eitt hundrað ára saga félagsins kom út á árinu og gekk vel að fjármagna það verk.

Valgeir hjá Íþróttafélaginu Gný á Sólheimum fór yfir það sem helst er í gangi hjá þeim en þar er boccia alltaf vinsælt. Einnig eru þau í samstarfi við erlend félög meðal annars frá Noregi, Litháen og Danmörku í leiklist, tónlist ofl. Einnig er öflugt skátastarf á Sólheimum. Svo var í sumar íþrótta- og leikjanámskeið fyrir öll börn í sveitarfélaginu. 

Gestur hjá UMF. Gnúpverja segir að félagið stefni á að byggja íþróttahús ef fjármagn fæst til þess. Aukin áhersla var í sumar á æfingar í frjálsum íþróttum og skilaði það sér vel. Þau eru í samstarfi við UMF. Skeiðamanna og UMF. Hrunamanna með leikjanámskeið fyrir börn. Þau eru ekki með samning við sveitarfélagið en það er forsenda þess að geta stundað æfingar og keppni og bætt íþróttaaðstöðu í sveitarfélaginu.

Guðríður hvetur alla til að koma á framfæri til skrifstofu HSK öllu sem vel er gert í barna og unglingastarfi innan sinna raða.

Örn benti fólki á að góður undirbúningur væri nauðsynlegur áður en farið væri í samningaviðræður við sveitarfélögin svo og að kynna vel fyrir sveitarstjórnarfólki allt það starf sem unnið er innan ungmennafélagsins.

Fundi slitið kl. 21.25.

Bergur Guðmundsson ritaði fundargerð.

